
Servas, oide EintÃ¶nigkeit, 

i hob Di lang scho nimmer gÂ´sehÂ´n, 

i komm grad aus Griechenland - 

mei, dort woas wieder schen! 

I hob dort die Bekanntschaft 

mit dieser Abwechslung gÂ´mocht - 

und i muaÃŸ da sogÂ´n, 

mit der hob i vÃ¼ mehr ois mit Dir gÂ´locht. 

Servas, Du grausliche Hektik, 

bist Du a scho wieder do? 

Leider wechselst Du Di jetzt 

mit der GÂ´miatlichkeit ob! 

Es is hoit schod, daÃŸ wir zwa 

uns so Ã¼berhaupt ned mÃ¶gÂ´n, 

wo wir doch die lÃ¤ngste Zeit 

scho miteinander lebÂ´n! 

Servas, schlechtes Wetter, 

von wo glaubst, daÃŸ i grod kumm? 

Von dort wo's immer warm is, 

an schen GruaÃŸ von der Sunn! 

Du bringst a glei Deine Freind mit, 

die KÃ¤ltn und den RegÂ´n - 

wir werden uns jetzt in nÃ¤chster Zeit 

sicher beinah tÃ¤glich sehn! 

Halli hallo, Ihr GeldsorgÂ´n, 

Euch wollt i wos frogÂ´n: 

Um wievÃ¼ hob i eigentlich 

mei Konto Ã¼berzogÂ´n? 

Na und Du, Du Alltag, 

bist Du immer no so grau? 

Und wie geht's denn der Trostlosigkeit, 

Deiner schiachÂ´n Frau? 

I kriag Euch alle aus meinÂ´ Leben 

wohl nie mehr wieder weg, 

an Euch muaÃŸ i mi gÂ´wÃ¶hnen 

wie der Hund an die SchlÃ¤gÂ´. 

GriaÃŸ Eich Gott, es GsindÂ´l, 

i bin wieder im Land - 

jetzt wÃ¤r ma alle, Gott sei Dank, 

wieder fein beinand

